
 
RIŻOLUZZJONI DWAR TERMINAZZJONI TA’ PARTI MILL-

ENFITEWSI TEMPORANJU U ĊENS RELATTIV, 
VARJAZZJONI TAL-KUNTRATT FL-ATTI TAN-NUTAR 

VINCENT MICELI DATAT 22 T’APRIL 2007 U 
SUSSEGWENTAMENT MODIFIKAT B’KUNTATT FL-ATTI 
TAN-NUTAR ANTHONY HILI DATAT 14 T’OTTUBRU 2016 

 
 
IL-MINISTRU GĦALL-EKONOMIJA FONDI EWROPEJ U 
ARTIJIET Jipproponi illi l-Kamra tad-Deputati tapprova din ir-
Riżoluzzjoni:- 
 
Illi permezz ta’ kuntratt fl-Atti tan-Nutar Vincent Miceli datat tnejn u 
għoxrin (22) t’ April  2007, sussegwentament modifikat b’kuntratt fl-Atti 
tan-Nutar Anthony Hili datat 14 t’Ottubru 2016, ġie konċess enfitewsi 
temporanju għal 99 sena lil Smart City (Malta) [SCM] bil-pattijiet u 
kundizzjonijiet li hemm fl-att. 
 
Illi fost il-pattijiet u kundizzjonijiet, SCM kellha tinvesti mhux anqas minn 
€285 miljun u li jiġu ġġenerati mhux inqas minn 5,600 impjieg ġdid fi 
żmien 14-il sena mill-att enfitewtiku. 
 
Illi sa mill-bidu u partikolarment waqt, u anke wara l-kriżi finanzarja tal-
2008, kien diġa’ deher evidenti illi l-mudell tal-proġett kif oriġinarjament 
propost ma kienx sostenibbli bil-kundizzjonijiet imposti fil-kuntratt 
oriġinali. 
 
Illi sa l-2014, kienu ġew investiti biss madwar 100 miljun ewro fil-proġett, 
il-parti l-kbira provduti minn Smart City Dubai, u sussegwentament il-
proġett staġna, u ma saru l-ebda xogħlijiet ta’ natura maġġuri. 
 
Illi għal dawn ir-raġunijiet sar evidenti l-bżonn ta’ reviżjoni u varjazzjoni 
tal-kuntratt oriġinali. 
 
Illi l-għan prinċipali tat-tibdil kien propost sabiex jinħoloq iżjed xogħol u 
investiment f’parti minn naħa t’isfel ta’ Malta, kif ukoll sabiex jkun hemm 
riġenerazzjoni fl-inħawi u lokalitajiet fil-viċinanzi. 
 
Illi l-kunċett ta’ SmartCity mill-bidu nett kien biex jiġu attirati investituri 
multi-internazzjonali. 
 



Illi n-nuqqas ta’ akkomodazzjoni ta’ kwalita’ u fi kwantita’ fl-akkwati tax-
Xgħajra, l-Kalkara u l-Kottonera għall-impjegati prospettivi fi Smart City 
kien punt determinanti għan-nuqqas ta’ investiment internazzjonali fi 
Smart City. 
 
Illi biex it-tibdiliet meħtieġa jkunu jistgħu isiru, jinħtieg illi jsir varjazzjoni 
fil-kuntratt enfitewtiku oriġinali. 
 
Illi ġie miftiehem bejn il-partijiet illi l-varjazzjoni tikkomprendi, inter alia 
rexxissjoni lura lil-Gvern ta’ parti mis-sit enfitewtiku tal-kejl ta’ madwar 
44,681m² (immarkata bl-ittri L u M fil-pjanta hawn annessa Dok A: Annex 
A) b’riduzzjoni proporzjonali taċ-ċens temporanju liema somma tkun 
maħduma skond il-metodu applikabbli approvat. 
 
Illi ġie maqbul ukoll li s-sit li jirreverti lura lill-Gvern jkun kostrett illi 
jintuża biex jiġi żvilupat kumpless għal skopijiet varji edukattivi, uffiċċini, 
amiljoritajiet kummerċjali u parkeġġi sotterrani. 
 
Illi peress li s-sit propost li jiġi rexxiss (immarkata bl-ittri L u M fil-pjanta 
hawn annessa Dok A: Annex A) jinstab fil-qalba tal-proġett principali ta’ 
SmartCity, hu maħsub illi xorta jiġi meqjus bħala parti mill-proġett 
oriġinali ta’ SmartCity u suġġett għall-obbligi imposti lil-SCM fil-kuntratt 
oriġinali. 
 
Obbligi SCM 
 
Illi permezz tal-kuntratt oriġinali, SCM kienet obbligata tikkonkludi l-
proġett fi żmien 14-il sena mill-att enfitewtiku oriġinali. 
 
Illi huwa propost bil-kuntratt ta’ varjazzjoni, li SCM jintrabtu biex il-
proġett jitlesta f’żewg fażijiet. 
 
L-ewwel fażi li għandha tinkludi lukanda u skejjel akkreditati għat-tagħlim 
primarju u sekondarju flimkien ma’ l-iżvilupp ta’ 7000m² ta’ arja għan-
negozji (u dawn flok l-appartamenti oriġinarjament maħsuba) għandhom 
jkunu lesti fi żmien ħames snin (5) mill-ħruġ tal-permess ta’ l-iżvilupp.  
 
It-tieni fażi trid tkun kompluta fil-ħames snin (5) ta’ wara.  
 
Illi, fil-kuntratt ta’ varjazzjoni, l-ispazji pubbliċi jiżdiedu minn 33% tal-art 
fi SCM (jiġifieri 118,061m²) għal minimu ta’ 130,000m². L-ispazji 
pubbliċi kollha għandhom jibqgħu aċċessibbli mingħajr ħlas għall-
pubbliku ġenerali f'kull ħin. 



 
Illi l-għoli tal-binjiet kif oriġinarjament approvati kellhom jiġu mnaqqsa.  
Fil-kuntratt ta’ varjazzjoni hu propost li l-limitu fuq l-għoli tal-bini jkun 
stabbilit għal +60.0m mil-livell tal-baħar. 
 
Illi l-iżvilupp ta' SmartCity għandu, bħala minimu, jinkludi ‘Gross Built-
up Area’ ta' 180,000m² li tifforma parti mill-‘Business Component’, kif 
definit fil-kuntratt ta’ varjazzjoni.  Mat-tlestija tal-proġett, minimu ta' 55% 
tal-‘Gross Built-up Area’ ta' SmartCity għandha tkun iddedikata għall-
‘Business Component’. 
 
Illi minħabba riorganizzazzjoni interna fi ħdan Dubai Holding, Tecom 
Investments FZ-LLC għandha tiġi sostitwita bi SmartCity (Dubai) FZ-
LLC. 
 
Illi mhux propost li jkun hemm varjazzjoni fl-obbligu li jinħolqu mhux 
anqas minn 5,600 impjieg kif hemm stipulat fil-kuntratt oriġinali. 
 
Illi ġie maqbul illi l-investiment totali li SCM hija obbligata li tagħmel fil-
proġett kollu għandu jvarja l-fuq minn €285 miljun skond kif stipulat fil-
kuntratt oriġinali għal €300 miljun. 
 
Illi id-dritt mogħti fil-kuntratt oriġinali li ċ-ċens jiġi konvertit f’wieħed 
perpetwu mhux propost bdil ħlief illi l-‘premium’ jiżdied minn €4.08 għal 
€6.10 kull m². 
 
Illi SCM tobbliga li tikkontrobwixxi s-somma annwali ta’ €100,000 għal 
skopijiet edukattivi lill-lokalitajiet viċini bħala parti mill-programm CSR. 
 
Obbligi tal-Gvern ta’ Malta 
 
Illi, bil-kuntratt oriġinali, il-Gvern ta’ Malta hu obbligat jiżviluppa toroq 
adekwati sabiex jinħoloq konnessjoni bejn SmartCity mall-By-Pass tal-
Barrani (Tarxien/Zejtun). Bil-kuntratt ta’ varjazzjoni, hu propost li l-Gvern 
jkun obbligat jiżviluppa triq ġdida minn bieb Notre Dame (bieb is-Sultan) 
Ħaż-Żabbar sal-kunvent tal-Kapuċċini fi Triq Santa Liberata fil-Kalkara 
filwaqt li jtejjeb xi toroq fil-viċinanzi ta’ SmartCity. 
 
Illi flimkien mat-toroq imsemmija, hu propost illi l-Gvern jiżviluppa it-triq 
msejħa ‘Peripheral Ring Road’ li tinstab fil-konfini tal-proġett ta’ 
SmartCity, joħloq 600 parkeġġ għall-karrozzi, kera franka lil SmartCity u 
jipprovdi transport pubbliku b’xejn minn u għal-laneċ f’Bormla u 
Marsamxett. 



  
Billi d-definizzjoni ta’ trasferiment fl’Att dwar Artijiet tal-Gvern (Kapitolu 
573) tinkludi ukoll kull tibdil ta’ xi kundizzjoni. 
 
Għaldaqstant huwa propost li l-enfitewsi temporanju u ċens relattiv 
gravanti fuq l-art immarkata ‘L’ u ‘M’ fuq il-pjanta hawn annessa Dok A: 
Annex A jiġu terminati u li l-kundizzjonijiet u pattijiet msemmija hawn fuq 
suġġetti għall-kuntratt fl’Atti tan-Nutar Vincent Miceli datat 22 ta’ April 
2007, sussegwentament modifikat b’Att tan-Nutar Anthony Hili datat 14 
ta’ Ottubru 2016 jiġu varjati kif aktar il fuq deskritti u dan ukoll abbażi tal-
abbozz ta’ kuntratt hawn anness Dok B: Annex B. 
 
U billi fl-artiklu 31, sub-artiklu (c) ta’ Taqsima III tal-Att dwar Artijiet tal-
Gvern (Kapitolu 573), huwa maħsub li art li tkun proprjeta` tal-Gvern jew 
amministrata minnu tista’ tiġi trasferita (jew jista’ jsir tibdil ta’ xi 
kundizzjoni jew trasferiment minn u lura lil Gvern) skond riżoluzzjoni 
speċjali tal-Kamra tad-Deputati li tkun fis-seħħ fil-waqt tat-trasferiment. 
(Kliem fil-parentesi miżjud) 
 
Billi huwa maħsub xieraq li t-terminazzjoni ta’ parti mil-enfitewsi 
temporanju flimkien maċ-ċens relattiv u varjazzjonijiet fuq imsemmija 
jsiru skond riżoluzzjoni speċjali tal-Kamra tad-Deputati;  
 
Għalhekk huwa b’dan riżolut illi ssir terminazzjoni ta’ parti mill-enfitewsi 
temporanju u ċens relattiv u jsiru l-varjazzjonijiet deskritti skond il-pattijiet 
u l-kundizzjonijiet kif deskritti fl-abbozz anness Dok B: Annex B. 
 
 
IL-MINISTRU GHAL-EKONOMIJA FONDI EWROPEJ U 
ARTIJIET 

 
 
Silvio Schembri 
 
Dok A:  Annex A  –  Art Rinunzjata fi SmartCity  
Dok B:  Annex B  –  Abbozz tal-kuntratt  
 

























































































































































































































































Notes to documents presented with Resolution 

 

Dok A – Annex A (1 page) 

Dok B – Draft Deed (62 pages) 

Schedule of Documents as per Document “X” referred to in 

penultimate paragraph in page 62 of Draft Deed  

 

Document    Description 

A1  resolution of the Board of Governors of the Lands  

Authority  -  not presented to the Committee  

A2  resolution of the board of directors of SmartCity 

(Malta) Limited  – not presented to the Committee 

A3  resolution of the board of directors TECOM  

INVESTMENTS FZ-LLC – not presented to the 

Committee 

A4  authorisation of Authority for Transport in Malta – not 

presented to the Committee 

A5  resolution of the board of directors SmartCity Dubai  

FZ-LLC – not presented to the Committee 

B  SmartCity Facilities Agreement  - 25 pages 

C  Plot Development Guidelines – 9 pages 

D  Nota għall-Iskrizzjoni - copy of Vol.I.8,363/2007 – 2 

pages  

E  Purposely Left Blank – not presented to the 

Committee 

F new Schedule F replacing the Schedule F attached to 

the Original Deed (Schedule 4 – Employment 

obligations) – 1 page 

G exemption order issued by the Ministry of Finance – 

not presented to the Committee 

P1  plan showing the Designated Land – 1 page 



P2  plan showing the Boulevard and the Peripheral Ring 

Road (1 page) 

P3  plan showing Plot A, Plot E, Plot J, Plot K, Plot M1 and 

Plot N (1 page) 

P4  plan showing Plot D and Plot H (1 page) 

P5A  plan showing siting of part of the Road Infrastructure 

Works Point A to Point B (1 page) 

P5B  plan showing siting of part of the Road Infrastructure 

Works Point B to Point C (1 page) 

P6  plan indicative of PRR Works (13 pages) 

P6 includes P6A1, P6A2, P6A3, P6A4, P6A5, P6B1, 

P6B2, P6B3, P6B4, P6B5, P6B6, P6B7 and P6B8. 

